Navarra Suma talde parlamentarioari atxikitako foru parlamentari Marta Álvarez Alonso andreak galdera egin du Gizarte Zerbitzuen 2019-2023 Plan Estrategikoarekin zerikusia duten azpiegituren plangintzarako sistema onesten duen gobernu-erabakiari buruz eta 2021erako plangintzari buruz (10-21/PES-00397). Hona Nafarroako Gobernuko Eskubide Sozialetako kontseilariak informatzeko duena:
1.- Zer dela-eta erabaki zuen Nafarroako Gobernuak, azaroan, gobernu-erabaki bat hartzea, garapen-sistema bat onesten zuena Gizarte Zerbitzuen 2019-2023 Plan Estrategikoarekin zerikusia duten azpiegituren plangintzarako, bai eta 2021erako plangintza ere? Ba al dago txostenik, ohartarazten duenik Departamentua legez kanpoko moduan ari zela zenbait azpiegitura finantzatzen?
Nafarroako Gobernuaren erabaki baten bidez onetsi ziren Nafarroako Gizarte Zerbitzuen 2019-2023 Plan Estrategikoarekin zerikusia duten azpiegituren plangintza garatzeko sistema eta 2021eko ekitaldirako plangintza. Erabaki hori hartu zen, txosten batzuetan ondorioztatu zelako ez zela bidezkoa Dirulaguntzei buruzko azaroaren 9ko 11/2005 Foru Legearen 17. artikuluaren 2.a) apartatuan aurreikusten diren dirulaguntza izendunetako batzuk ematea.
Hasiera batean, Kontu-hartzailetza Delegatuak eragozpenak jarri zituen, zenbait arrazoirengatik, Dirulaguntzei buruzko azaroaren 9ko 11/2005 Foru Legearen 17. artikuluaren 2.a) apartatuan aurreikusten diren dirulaguntza izendunetako batzuk eman ahal izateko, eta departamentu hau ez zegoen ados arrazoi horiekin.  
Espedientea Kontu-hartzailetza Nagusiari igorri zitzaion eta hark esan zuen, departamentu honekin bat etorriz, ezin zela dirulaguntza emateko baldintza gisa eskatu Parlamentuak berdintasun printzipioa urratu ez izanaren froga; baina Kontu-hartzailetza Delegatuarekin ados zegoen esatean ezin zirela dirulaguntza horiek eman Kontu-hartzailetza Delegatuak Gizarte Zerbitzuei buruzko abenduaren 14ko 15/2006 Foru Legearen 49. artikuluaz egin zuen interpretazioaren ondorioz.
Funtsean hauxe zen Eskubide Sozialetako Departamentuaren jarrera: 15/2006 Foru Legearen 49. artikuluak saihestu nahi zuen Nafarroako Gizarte Zerbitzuen Plan Estrategikoan ezartzen ahal ziren inbertsioak baino lehentasun txikiagokoak finantzatzea, baina, plan horretan azpiegituren plangintzarik ez zegoenez, ez zen interpretatu behar –eta ez da inoiz interpretatu 2006 eta 2021 bitartean– ezin zela inongo inbertsiorik egin planak azpiegiturei buruz ezer zehatzik ez aurreikusteagatik.
Gainera, planak, administrazio-egintza izanik, ez lituzke baldintzatu eta lotu behar Parlamentuak onesten dituen arauak; ulertu behar da, aitzitik, administrazio-egintzak eta -xedapenak direla lege-arauei lotuta daudenak.
Desadostasun horrek ez zezan galarazi Nafarroako Aurrekontu Orokorrei buruzko Foru Legean jasotako inbertsioak gauzatzea, Kontu-hartzailetza Nagusiari proposatu zitzaion, desadostasuna Nafarroako Gobernuari igorri ordez, gobernu-erabaki batean garatzea departamentuaren ildo estrategikoen eta balizko inbertsioen arteko lotura, eta aztertzea nola egokitu zitezkeen aurreikusitako inbertsioak ildo estrategiko horiekin (plan sektorial bati eragiten dioten inbertsioen kasuan, bai Nafarroako Gizarte Zerbitzuen 2019-2023 Plan Estrategikoko ildoekin bai plan sektorialetako ildoekin).
2.- Erabaki horren 3. puntuak ezartzen du ezen, finantzatu beharreko inbertsioetarako, aintzat hartuko direla Dirulaguntzei buruzko Foru Legeko 17.2.a) artikuluan jasotako aurreikuspenak egoteagatik egiteko modukoak diren inbertsioak. Alegia: izendun partida bat egoteak esan nahi du zer azpiegitura finantzatuko diren erabakitzea Parlamentuaren esku dagoela, eta ez Plan Estrategikoak xedatzen duenaren esku?
Galdetu da ea Nafarroako Gizarte Zerbitzuen 2019-2023 Plan Estrategikoarekin lotutako azpiegituren plangintzarako sistema eta 2021eko ekitaldirako plangintza onesten duen gobernu-erabakiaren 3. puntuak (ulertzen dugu 1. puntuko 3. erregelaz ari dela) esan nahi duen Parlamentuaren esku dagoela zer azpiegitura finantzatuko diren erabakitzea, eta ez Plan Estrategikoak xedatzen duenaren esku. Horri dagokionez, gerta daitezkeen egoeren artean bereizi behar da:
1. puntuko 3. erregelan ez da bakarrik aurreikusten Dirulaguntzei buruzko azaroaren 9ko 11/2005 Foru Legearen 17. artikuluaren 2.a) apartatuan jasotako aurreikuspenak badaudelako egin ahal diren inbertsioen kasua, baizik eta Europar Batasunaren, Estatuko Administrazio Orokorraren edo beste edozein erakunde publiko nahiz pribaturen kargura finantzatzen diren inbertsioen kasua ere bai; eta kasu horietan guztietan honako hau babestu nahi da, goragoko maila juridikoaz eta legezkotasun printzipioaren aplikazioaz gain, Nafarroako Parlamentuak onesten dituen arauei dagokienez: Parlamentuak edo beste erakunde batzuek (Europar Batasunak, Estatuko Administrazio Orokorrak edo beste edozein erakunde publiko nahiz pribatuk) gizarte zerbitzuetarako azpiegiturak egin edo hobetzera bideratzen dituzten funtsak azpiegitura horiek egin edo hobetzeko erabili ahal izatea.
Gainera, ez dago erakunde horien esku erabakitzea noiz onetsiko den azpiegituren plangintza bat, onestekotan. Beraz, aurreikusi behar izaten da egindako plangintza gerora handitu egin daitekeela beste inbertsio batzuei ekinez, horretarako funts gehiago lortuz gero.
Bestalde, ez 2021ean, ez Europar Batasunetik ministerioen bidez edo ministerioetatik zuzenean jasotzen diren funtsen kasuan, ez da talkarik izanen plan estrategikoko ildo estrategikoen eta Europar Batasunak edo ministerioek ezarritako arauen artean, helburu eta estrategia berak ditugulako; horregatik jaso dira Eskubide Sozialen eta 2030 Agendaren Ministerioarekiko hitzarmenean Europar Batasuneko funtsekin egin beharreko inbertsio batzuk, bat datozenak planeko ildo estrategikoekin eta gizarte zerbitzuen funtzionamenduari buruzko araudiarekin, zeina plan hori aplikatuz eman baita.
Adierazi behar da, halaber, 2008-2012 aldirako Nafarroako Gizarte Zerbitzuen Plan Estrategikoan bai, jaso zirela Nafarroako Gobernuaren eskumeneko azpiegitura zehatzak zenbait esparrutan, lehentasunezko arreta-ildo baten barnean. Nafarroako Gobernuak bere plangintzaren arabera exekutatu beharreko azpiegiturak izendatu izanak ez zuen galarazi beste batzuk finantzatzea epe horretan, eta Parlamentuak funtsen esleipen izendunak egin zizkien. 
3.- Erabaki horretan onesten da 2021erako 8 azpiegituraren plangintza. a) Azpiegitura horietako bakoitza Planeko zer ildo estrategikorekin lerrokatzen da?; b) Horietako bakoitzari dagokionez, zergatik aukeratu dira horiek eta ez antzeko beste batzuk?
Hona zer ildo estrategikorekin lerrokatzen den 2021erako aurreikusitako azpiegituretako bakoitza: departamentuak berak erabaki edo proposatutakoen kasuan, guztietan garatzen dira balio handiko prestazioak, eta instalazioak bat datoz onetsi berri den araudiarekin.
Parlamentuak onetsitakoen kasuan, ez dakigu zer arrazoi edo estrategia hartu zituen kontuan Parlamentuak, baina egiaztatu da horiek guztiak egokitzen zirela aipatutako bi ildo estrategikoetan.
Eta, horiexek eta ez antzeko beste batzuk aukeratu izanaren arrazoiari dagokionez, esan behar da, alde batetik, batean ere ez dela azpiegitura berririk eginen:
· Valle del Roncal CAIDIS zentroa zaharberritu eta bizikidetza unitateak sortzea.
· Igogailua jartzea Irunberriko Zaharren Egoitzan.
· Barañaingo Adingabeen Etxe Funtzionala zaharberritzea.
· Baztango zaharren egoitza birgaitzea.
· Cintruenigoko zaharren egoitza egokitzea.
· Cortesko eguneko zentroa garatzea.
· Oinarrizko Gizarte Zerbitzuen egoitza egokitzea Erriberriko eraikin berri batean.
· Fontellasko Gizarte Zerbitzuetarako tokiak egokitzea.
Bigarrenik, esan den bezala, planak ez du ezartzen lehentasunezkoa denik azpiegitura jakin batzuk egitea edo eraberritzea. Hala ere, beste inbertsio batzuk ere balio handiko prestazioak sortzeko modukoak eta araudi berriaren araberakoak izan zitezkeen arren, horri ez zaio nahikoa irizten beharrezkotzat edo komenigarritzat jo diren inbertsioak ez egiteko.
4.- Halaber, horietako bakoitzari buruz eskatzen da hasierako aurrekontua eta aurrekontu exekutatua.
Hona hemen taula batean zortzi azpiegituren hasierako aurrekontua eta aurrekontu exekutatua:
	Azpiegitura
	Hasierako aurrekontua
	Aurrekontu exekutatua

	Valle del Roncal CAIDIS zentroa zaharberritu eta bizikidetza unitateak sortzea 
	1.959.976,54
	799.094,23*

	Igogailua jartzea Irunberriko zaharren egoitzan 
	53.287,94
	53.287,91

	Barañaingo Adingabeen Etxe Funtzionala zaharberritzea 
	45.972,99
	44.273,51

	Baztango zaharren egoitza birgaitzea 
	197.000
	197.000

	Cintruenigoko zaharren egoitza egokitzea 
	60.000
	59.028,24

	Cortesko eguneko zentroa garatzea 
	50.000
	ez dute eskatu

	Oinarrizko Gizarte Zerbitzuen egoitza egokitzea Erriberriko eraikin berri batean 
	75.000
	75.000

	Fontellasko Gizarte Zerbitzuetarako tokiak egokitzea 
	60.000
	60.000


* 2021ean exekutatutako zenbatekoa, urte anitzeko obra baita.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

